
IR-REGOLAMENT (KEE) Nru 2821/71 TAL-KUNSILL
tal-20 ta’ Dicembru 1971
dwar l-applikazzjoni ta’ 1-Artikolu 85(3) tat-Trattat ghal-katagoriji ta’ ftehim, decizjonijiet u prattici
miftiechma

IL-KUNSILL TAL-KOMUNITAJIET EWROPE]J,

Wara li kkunsidra t-Trattat li jistabbilixxi -Komunita Ekonomika
Ewropea, u partikolarment 1-Artikolu 87 ta’ dan;

Wara li kkunsidra l-proposta mill-Kummissjoni;
Wara li kkunsidra I-Opinjoni tal-Parlament Ewropew;
Wara li kkunsidra I-Opinjoni tal-Kumitat Ekonomiku u So¢jali;

Billi I-Artikolu 85(1) tat-Trattat jista skond I-Artikolu 85(3) jigi
dikjarat bhala inapplikabbli ghal kategoriji ta’ ftehim, decizjonijiet
u pratti¢ci miftichma li jissodisfaw il-kondizzjonijiet imnizzla
fl-Artikolu 85(3);

Billi d-disposozzjonijiet ghall-implimentazzjoni ta’ l-Arti-
kolu 85(3) iridu jigu implimentati permezz ta’ regolament in
segwitu ta’ I-Artikolu 87;

Billi l-holgien ta’ suq komuni jitlob illi l-imprizi jkunu addattati
ghall-kondizzjonijiet tas-suq imkabbar u billi l-koperazzjoni bejn
l-imprizi tista tkun mezz utli ghall-kisba ta’ dan;

Billi I-ftehim, id-decizjonijiet u I-prattici miftiehma ghall-
koperazzjoni bejn l-imprizi li jaghmluha possibli ghall-imprizi li
jahdmu b'mod aktar razzjonali u li jaddattaw il-produttivita u
l-kompetittivita taghhom ghas-suq imkabbar jistghu, sakemm
dawn jaqghu taht il-projbizzjoni li tinsab fl-Artikolu 85(1), jigu
ezentati minnu taht certi kondizzjonijiet; billi din il-mizura hija
mehtiega partikolarment fir-rigward ta’ ftehim, decizjonijiet u
prattici miftichma li jirrigwardaw l-applikazzjoni ta’ standards u
tipi, r-ricerka u l-izvilupp ta’ prodotti jew processi sa l-istadju ta’
applikazzjoni industrijali, I-esplojtazzjoni tar-rizultati taghhom u
l-ispecjalizzazzjoni

Billi huwa mixtieq li I-Kummissjoni tkun tista tiddikjara permezz
ta’ regolament illi d-disposozzjonijiet ta’ I-Artikolu 85(1) ma jap-
plikawx ghal dawk il-kategoriji ta’ ftehim, decizjonijiet u prattici
miftichma sabiex taghmilha aktar facli ghall-imprizi li jikkoperaw
fmodi li huma ekonomikament mixtieqa u minghajr effett kun-
trarju ghall-politika tal-kompetizzjoni;

Billi ghandu jigi mnizzel taht liema kondizzjonijiet
il-Kummissjoni, frelazzjoni mill-qrib u kostanti ma’ l-awtoritajiet
kompetenti ta’ I-Istati Membri, tista tezercita setghat bhal dawn;

Billi taht I-Artikolu 6 tar-Regolament Nru 17 () il-Kummissjoni
tista tipprovdi li decizjoni mehuda skond l-Artikolu 85(3) tat-
Trattat ghandha tapplika b’effett retroattiv; billi huwa mixtieq li
|-Kummissjoni jkollha s-setgha li tohrog regolamenti lid-
disposozzjonijiet taghhom ikunu ta’ l-istess effett;

Billi taht I-Artikolu 7 tar-Regolament Nru 17 ftehim, decizjonijiet
u pratti¢i miftichma jistghu permess ta’ decizjoni tal-Kummissjoni
jkunu ezenti mill-projbizzjoni, partikolarment jekk huma jkunu
modifikati b’tali mod li -Artikolu 85(3) japplika ghalihom; billi
huwa mixtieq li -Kummissjoni jkollha s-setgha li taghti ezenzjoni
bhal din permess ta’ regolament lil dawk il-ftehim u prattici mif-
tichma jekk dawn ikunu modifikati b'mod illi jaqghu taht
kategorija definita fregolament ta’ ezenzjoni;

Billi l-possibilta ma tistax tigi eskluza li fkaz specifiku,
l-kondizzjonijiet imnizzla fl-Artikolu 85(3) ma jistghux ikunu
mwettqa; billi I-Kummissjoni jrid ikollha s-setgha li tirregola kaz
bhal dan in segwitu tar-Regolament Nru 17 permezz ta’ decizjoni
breffett ghall-futur;

ADOTTA DAN IR-REGOLAMENT:

Artikolu 1

1. Minghajr pregudizzju ghall-applikazzjoni tar-Regolament tal-

Kunsill Nru 17 il-Kummissjoni tista’, permezz ta’ regolament u

skond I-Artikolu 85(3) tat-Trattat, tiddikjara li I-Artikolu 85(1)

m’'ghandux japplika ghal kategoriji ta’ ftehim bejn imprizi,

decizjonijiet ta’ asso¢jazzjonijiet ta’ mprizi u prattici miftiehma li

ghandhom bhala l-fini taghhom:

(a) l-applikazzjoni ta’ standards jew tipi:

(b) ir-ricerka u l-izvilupp ta’ prodotti jew processi sa l-istadju ta’
applikazzjoni industrijali, u l-esplojtazzjoni tar-rizultati,

inkluzi

(1) GU C 13, tal-21.2.1962, p. 204/62.

disposozzjonijiet dwar drittijiet ta’ propjeta industrijali u ghar-
fien tekniku kunfidenzjali;

(©) l-ispegjalizzazzjoni, inkluz il-ftehim mehtiega ghal kisba
taghha.

2. Regolament bhal dan ghandu jsemmi u jispjega l-kategoriji ta’
ftehim, decizjonijiet u prattici miftiehma li japplika ghalihom u
ghandu jispecifika partikolarment:

(a) ir-restrizzjonijiet jew klawsoli li jistghu, jew ma jistghux jidhru
fil-ftehim decizjonijiet u prattici miftichma:

(b) il-klawsoli li ghandhom ikunu fil-ftehim, decizjonijiet u
pratti¢i miftichma jew il-kondizzjonijiet 1-ohra li ghandhom
ikunu sodisfatti.

Artikolu 2

1. Kull regolament in segwitu ta’ I-Artikolu 1 ghandu jigi
maghmul ghal perjodu specifiku.

2. Jista jigi mhassar jew emendat fejn ic-¢irkostanzi jkunu nbidlu
fir-rigward ta’ kwalunkwe fatt li kien bazilari fl-ghamla tieghu;
fkaz bhal dan, ghandu jigi stabbilit perjodu ghall-modifikazzjoni
tal-ftehim u l-prattici miftichma li ghalihom japplika r-regolament
ta’ qabel.

Artikolu 3

Regolament in segwitu ta’ I-Artikolu 1 jista’ jipprovdi li dan
ghandu japplika beeffett retroattiv ghal ftehim, decizjonijiet u
pratti¢i miftichma li ghalihom, fid-data tad-dhul fis-sehh ta’ dak
ir-regolament, dec¢izjoni mahruga b’effett retroattiv in segwitu ta’
l-Artikolu 6 tar-Regolament Nru 17 kieku kienet tapplika.

Artikolu 4

1. Regolament in segwitu ta’ l-Artikolu 1 jista jipprovdi li
l-projbizzjoni fl-Artikolu 85(1) tat-Trattat ma tapplikax, ghal dak

il-perjodu li ghandu jigi stabilit minn dak ir-regolament, ghal
ftehim, decizjonijiet u prattici miftiehma diga ezistenti fit-13 ta’
Marzu 1962 li ma jissodisfawx il-kondizzjonijiet ta’ I-Arti-
kolu 85(3), fejn:

— fi zmien sitt xhur mid-dhul fis-sehh tar-Regolament, huma
jkunu modifikati b'mod illi jissodisfaw il-kondizzjonijiet
imsemmija skond id-disposozzjonijiet tar-regolament: u

— il-modifikazzjoniet jingiebu ghall-attenzjoni tal-Kummissjoni
fi zmien stipulat mir-regolament.

2. Il-paragrafu 1 ghandu japplika ghal ftehim, dec¢izjonijiet u
prattici miftiehma li kellhom jigu notifikati gabel I-1 ta’ Frar 1963,
skond I-Artikolu 5 tar-Regolament Nru 17, biss jekk dawk ikunu
gew notifikati hekk gabel dik id-data.

3. Il-benefic¢ju tad-disposozzjonijiet imnizzla in segwitu tal-
paragrafu 1 ma jistax jintalab fazzjonijiet pendenti fid-data tad-
dhul fis-sehh ta’ regolament adottat in segwitu ta’ I-Artikolu 1;
langas ma jista’ jintuza bhala bazi ghal talbiet ta’ danni kontra
terzi persuni.

Artikolu 5

Qabel ma tadotta regolament, il-Kummissjoni ghandha
tippubblika abbozz ta’ dan sabiex taghmilha possibli ghall-persuni
u l-organizzazzjonijiet kollha koncernati li jissottomettu
l-kummenti taghhom fil-limitu taz-zmien, li ma jkunx anqas minn
xahar, li -Kummissjoni ghandha tistabbilixxi.

Artikolu 6

1. I-Kummissjoni ghandha tikkonsulta I-Kumitat Konsultattiv
fuq il-Prattici Restrittivi u I-Monopolji:

(a) qabel ma tippubblika abbozz ta’ regolament;

(b) gabel ma taghmel regolament.

2. Il-paragrafi 5 u 6 ta’ l-Artikolu 10 tar-Regolament Nru 17,
dwar il-konsultazzjoni mal-Kumitat Konsultattiv, ghandhom jap-
plikaw b’analogija, huwa mithum li 1-lagghat kongunti mal-
Kummissjoni ghandhom isiru mhux qabel xahar wara t-tluq tan-
nota li ssejjahhom.

Artikolu 7

Meta l-Kummissjoni, jew fuq l-inizzjattiva taghha jew fuq it-talba
ta’ Stat Membru jew persuna legali jew naturali li titlob interess
legittimu, ssib li fxi kaz partikolari ftehim, dec¢izjonijiet jew
prattici miftichma li ghalihom japplika regolament adottat in
segwitu ta’ l-Artikolu 1 ta’ dan ir-Regolament jkollhom

madanakollu  c¢erti  effetti 1i  huma  nkompatibbli
mal-kondizzjonijiet imnizzla fl-Artikolu 85(3) tat-Trattat, hija
tista’ tirtira l-benefic¢ju ta’ l-applikazzjoni ta’ dak ir-regolament u
tiehu decizjoni skond l-Artikoli 6 u 8 tar-Regolament Nru 17,
minghajr l-ebda notifika taht I-Artikolu 4(1) tar-Regolament
Nru 17 ma tkun mehtiega.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussel, f-20 ta’ Dicembru 1971.

Ghall-Kunsill
Il-President
M. PEDINI



